ԱՄՓՈՓԱԹԵՐԹ
  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ՈՒ ԼՐԱՑՈՒՄ ԿԱՏԱՐԵԼՈՒ  ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՔԱՂԱՔԱՇԻՆՈՒԹՅԱՆ ԿՈՄԻՏԵԻՆ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ  ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ

	ՀՀ ֆինանսների նախարարություն


	22.03.2024թ.

	
	N 01/9-1/5928-2024


	1. ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը:

Վերոգրյալով պայմանավորված, առկա անորոշությունների պայմաններում, բյուջետա​յին տարվա առաջին եռամսյակում ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային և առաջարկում ենք զերծ մնալ ՀՀ կառավարության պահուստային ֆոնդը որպես ֆինանսա​վորման աղբյուր դիտարկելուց:

Հաշվի առնելով վերը նշվածը, առաջարկում ենք Նախագծի տեղեկանք-հիմնավորման մեջ բացահայտել, թե ինչու խորհրդատվական ծառայության ձեռք բերումը չի նախատեսվում Ընկերության միջոցների հաշվին: Դրա հետ մեկտեղ, առաջարկում ենք, որպես միջոցների ներգրավման այլընտրանք, քննարկել Ընկերության 20% մասնավոր բաժնեմասերի սեփականատե​րերի միջոցների ներգրավման հնարավորության հարցը:


	Ընդունվել է մասնակի
 Հաշվի առնելով Ձեր պարզաբանումը և այն հանգամանքը, որ նշված միջոցառում/ծրագիրը մաս է կազմում ՀՀ կառավարության 18.11.2021 թ  N 1902-Լ որոշմամբ հաստատված միջոցառումների 6.1-կետի, որը ենթակա է պարտադիր կատարման՝ <<Քաղաքաշինական ծրագրերի փորձագիտական կենտրոն> ԲԲԸ արդիականացման (առողջացման) ծրագրի մշակման պատվիրակում, ծրագրի մշակման աշխատանքների ընթացիկ համակարգում, ծրագրով նախատեսվող միջոցառումների իրականացում (օրենսդրության վերանայում, Կենտրոնի վերակազմակերպման աշխատանքների ապահովում, կանոնադրական նոր պահանջների ձևավորում, մասնագիտական կադրերի ընտրություն, ներգրավում)>,  ըստ նախագծի առաջարկվել է գումարի հատկացումը նախատեսել 2024թվականի 4-րդ եռամսյակում: Ինչ վերաբերում է ընկերության 20% մասնավոր բաժնեմասերի սեփականատե​րերի միջոցների ներգրավման խնդրին, ապա հարկ է նշել, որ ծրագրի նախաձեռնողը պետական մարմինն է, որպես  առավելապես շահագրգիռ կողմ և  80% բաժնեմասի տնօրինող, ուստի առաջարկը համարվում է ոչ իրատեսական:

	2. Նախագծին կից ներկայացված տեղեկանք հիմնավորման համաձայն՝ Ընկերության մասնավոր (20%) և պետական (80%) բաժնեմասերի առանձնացման գործ​ընթացն իրականացնելու համար (ինչը կնպաստի ՀՀ կառավարության 30.12.2010թ-ի N 1746-Ա  որոշման պահանջների իրականացմանը) ՀՀ քաղաքաշինության կոմիտեի և «Սողոյան և գործընկերներ իրավաբանական ընկերություն» ՍՊԸ-ի միջև 11.11.2023թ-ին կնքվել է 5.7 մլն դրամի պետական գնման պայմանագիր: Միևնույն ժամանակ նշվում է, որ պետական իրավական փորձաքննու​թյան արդյունքներով լրամշակված «Քաղաքաշինական ծրագրերի  փորձագիտական կենտրոն» բաց բաժնետիրական ընկերության 2024-2027 թվականների ֆինանսական առողջացման ծրագիրը հաստատելու մասին» ՀՀ կառավարության որոշման նախագիծը ներկայացվել է ՀՀ վարչապետի աշխատակազմ:

Այս կապակցությամբ հայտնում ենք, որ ՀՀ ֆինանսների նախարարությունը հիշյալ ծրագրի նախագծի վերաբերյալ դիրքորոշում է հայտնել իր 23.01.2023թ-ի N 01/9-1/1002-2023 գրությամբ, որով ներկայացված պարզաբա​նումների համաձայն (հղումը՝ «Սնանկության մասին» ՀՀ օրենքի 59-րդ և 60-րդ հոդվածներ)՝ նախագիծը չէր կարող հանդիսանալ ֆինանսա​կան առողջացման ծրագիր: 

Միևնույն ժամանակ, վերոնշյալ գրությամբ ներկայացվել են նաև սկզբունքային դիրքորոշումներ Ծրագրի նախագծով ներկայացված մոտեցումների վերաբերյալ (նպատակների ճշգրտված սահմանումներ, Ընկերության ներկայիս կազմակերպա​իրավական կարգավ​իճակով գործունեու​թյան իրականացման հիմնական խոչընդոտների ու դրանց պատճառների վերհանում, Հիմնադրամի վերակազմակերպման դեպքում նշված խոչընդոտների լուծման ուղիների ու դրանց ֆինանսավորման աղբյուրների (այդ թվում՝ ձեռնարկատիրական գործունեությունից հնարավոր եկամուտներ) ներկայացում, կանխատեսվող կապիտալ և ընթացիկ բնույթի ծախսերի հաշվարկման մեխանիզմների ու գնորոշման աղբյուրների, ինչպես նաև Հիմնադրամի հիմնադրի հստակեցում), որոնց վերաբերյալ դիտարկումների բացակայությունը հնարավորություն չի ընձեռում գնահատելու Նախագծով առաջարկվող հատկացման նպատակահարմարությունը:

Հետևաբար, առաջարկում ենք Նախագծին անդրադառնալ Ընկերության 2024-2027 թվականների ֆինանսական առողջացման ծրագիրը ՀՀ կառավարության կողմից հաստատվելուց հետո՝  Ընկերության նպատակների և խնդիրների սահմանման, դրանց հասնելու առաջարկվող լուծումների և ֆինանսավորման աղբյուրների (այդ թվում՝ ձեռնարկատիրական գործունեությունից հնարավոր եկամուտներ), գործունեության հիմնա​կան ուղղությունների հստակեցման պարագայում:

	Չի ընդունվել
Ըստ ՀՀ ֆինանսների նախարարության առաջարկի նախագծում/ծրագրում կատարվել են համապատասխան փոփոխություններ: Ձեր կողմից նշված դիտարկումների մասով անհրաժեշտ և լրացուցիչ հիմնավորումներ ներկայացնելու համար ընկերության պետական բաժնեմասի առանձնացման խնդիրն առաջնահերթ է, առանց որի ներկայացված պահանջը հնարավոր չէ կատարել: Բաժնեմասերի առանձնացմամբ միայն հնարավոր կլինի ճշգրտել բոլոր այն սկզբունքային խնդիրներն ու կանխատեսվող գործողությունների ուղին, որի մասին նախանշվել է ՀՀ ֆինանսների նախարարության կողմից:
Ուստի ներկայացված դիրքորշումն ընդունելի չէ: հակառակ պարագայում թե պետական և թե մասնավոր մասնաբաժինների մասով կարգավորում չլինելու պարագայում՝ ստիպված կլինենէ  առաջարկել միջոցառումը ՀՀ կառավարության 18.11.2021 թ  N 1902-Լ որոշմամբ հաստատված ծրագրից բացառելու: 

 Ընկերության նպատակների և խնդիրների սահմանման, դրանց հասնելու առաջարկվող լուծումների և ֆինանսավորման աղբյուրների (այդ թվում՝ ձեռնարկատիրական գործունեությունից հնարավոր եկամուտներ), գործունեության հիմնա​կան ուղղությունների հստակեցման համար անհրաժեշտ առաջին քայլը՝ պետական և մասնավոր բաժնեմասերի առանձնացումը և պետական ծրագրի իրագործումը:

	3. Նախագծում առկա խմբագրական բնույթի վրիպակների վերաբերյալ հայտնում ենք, որ.

· անհրաժեշտ է Նախագծի N 3 հավելվածի վերնագրում «2022 թվականի դեկտեմբերի 29-ի N 2111-Ն որոշման» բառերը փոխարինել «2023 թվականի դեկտեմբերի 28-ի N 2323-Ն որոշման» բառերով: 

· նկատի ունենալով, որ Նախագծով լրացում և փոփոխություն է կատարվում նաև ՀՀ կառավարության 28.12.2023թ-ի ՀՀ 2024 թվականի պետական բյուջեի կատարումն ապահովող միջոցառումների մասին N 2323-Ն որոշման N 10 հավելվածում, ապա առաջարկում ենք Նախագծի 1-ին կետում հղում կատարել նաև նշված հավելվածին:


	Ընդունվել է
Կատարվել է համապատասխան փոփոխություն


  
